
皇明從信錄卷之十五

　　　東莞　陳　建輯　　　秀水沈國元訂

庚子〈永樂十八年〉

正月以楊榮金糼孜爲文淵閣大學士仍兼翰林院學士

○擢用人材十三人爲各布政司官擢左布政使四人馬

麟湖廣盛順江西兪景周山東周克毅廣西布政三人孫

豫山西江潤河南文瑛浙江左參政二人陸勉四川吳衡

陝西右布政二人楊徵福建李泰廣東右參議二人趙瑛

江西金恕山東

二月山東滿臺縣妖婦唐賽兒平賽兒縣民林三妻自稱

佛母能知前後成敗事又云能剪𥿄爲人馬相戰闘往來

諸州縣煽誘愚民奸人董彥杲等率衆從之據益都卸石

棚寨爲出没靑州衛指揮高鳳領兵捕之賊夜乘開衝擊

鳳等陷没事聞遣人馳驛招撫之董彥杲之衆以紅白旗

爲號劫掠莒州千户孫恭等往招撫不服殺其從者　上

勑安遠侯柳升分兵勦之至益都圍之賊遣人乞降詐云

寨中力盡且無水升以東門舊有汲道卽往據之夜二鼓

賊襲官軍營都指揮劉忠力戰死黎明柳升始覺分兵追

捕獲賊黨劉俊等男婦百餘人賽兒等遁去時賊黨賓鴻

等攻安丘知縣張旟縣丞馬撝集民夫八百餘人死拒賊

--

憤恚益帥莒州卽墨萬衆倂力來攻都指揮衛靑備倭海

上聞安丘圍急率千騎晝夜兼進城中人亦鼓譟夾擊賓

鴻敗走殺賊六千餘人時城中已不支使靑至稍遟必陷

于賊旣而柳升至靑迎謁升怒其不待已捽出之靑不爲

屈是日鰲山衛指揮王眞亦以兵一百五十人擊敗賊衆

於諸城盡殺之山東之賊悉平於是陞張旟山東左參政

馬撝左參議衛靑陞都指揮使王眞陞都指揮僉事○刑

部尙書吳忠等劾奏升方命失機妬功忌能遂下升吏尋

赦出之

四月湖廣按察司副使靳義卒○廣寧伯劉江卒謚武忠

　〈義河南淇縣人爲御史糾貪墨決疑獄吏民畏服○江驍果善戰馭士卒明紀律有思信于諸夷欵塞者綏緝〉

　〈備至旣卒人恚思之〉

五月交趾參政侯保馮貴禦賊死之

　〈保贊皇人見黎利剽剠郡縣率民兵築堡于要害禦之賊來攻戰死○貴武陵人撫輯流民歸附日衆有土兵〉

　〈二萬餘人皆勁勇習戰每出輙有功後因　馬騏等疾之盡奪其土兵及黎利反衆強貴勦捕以羸卒數百遇〉

　〈賊貴力戰而死〉

七月湖廣衡州府同知方素易卒

　〈素易江西樂平人洪武中爲盱眙知縣廉能平恕吏民戴之陞浙江金華府同知治行益修永樂初坐累讀戍〉

　〈興州未幾驛召至京以左通敢奉命論交趾叛寇陳季擴還奏稱旨復奉命往思州廉察田宗鼎等罪狀悉得〉

　〈其實還除湖廣衡州府同知往捕桂陽州猷寇龍卯銘衆詭言卯銘已死素易不信已而果復送京師有步卒〉

